
Shri Ranganatha Stutimala

ஶ்ரீரங்க³நாத²ஸ்துதிமாலா

விக்⁴நவிகா⁴தாய பரம் சித்தாஶ்ரய வாஹிநீபதிம் ருசிரம் ।
ஸத்³ரத்நாவளிவிததம் கமலாகரபா⁴வத: ப்ரதி²தம் ॥ 1॥
ராஜத³நல்பகவநிதாஸஹவாஸபரம் ஸுசிந்தநீயபத³ம் ।
அமரக்ரு’தாத³ரமாஶ்ரய ரங்க³பதிம் சித்த ஸத்கவிப்ரதி²தம் ॥ 2॥
ரங்கே³ஶ நாமஸத்³ரு’ஶம் க²லு சேஷ்டிதம் தே

ரத்²யாஸு ஹந்த வநிதாம் ச புரஸ்கரோஷி ।
க்³ரு’ஹ்ணாஸி வேஷநிசயம் ச ஸஹஸ்ரதா⁴ த்வம்

லோகாம்ஶ்ச நர்தயஸி கர்மகு³ணைர்நிப³த்³தா⁴ந் ॥ 3॥
ரங்கே³ஶ திஷ்ட²ஸி ரமாநிகடே குதஸ்த்வம்

ந்ரு’த்தாய கிம் கத²ய யுக்தமித³ம் ததா² சேத் ।
ரத்நாகரஸ்ய து³ஹிதா க²லு ஸர்வதா³த்ரீ

ப⁴க்தாய தா³துமிதி கிந்நு விரக்தயத்ந:॥ 4॥
ஸம்ராஜத்கமாலாங்க³கே ஸுவிமலே பா⁴ஸ்வத்³ரதா²ங்க³ப்ரியே

பத்³மாநந்த³விதா⁴யிநி ப்ரகலிதாவாஸ்தே தவாஸ்தே²கதா² ।
ப⁴க்தாநாமம்ரு’தப்ரதே³ த்³விஜவரை:ஸம்ஸேவ்யபாதே³ஸதி

ஶ்ரீரங்கோ³டு³பதா³(தா)வபூர்வவிப⁴வே கோऽஸாவலஜ்ஜ: ஶஶீ (?)॥ 5॥
திஷ்ட²ந் கிம் க்³ரு’ஹகார்யம் கமலாயை ரங்க³நாத² வேத³யஸி ।
ரத்நாகரதநயாயை த⁴நிகஶ்வஶுரத்வமேவமேவ பு⁴வி ॥ 6॥
ஶ்ரியஞ்ச பூ⁴மிஞ்ச ஸுபஶ்யதாத்³ய

ஶ்ரீரங்க³ப³ந்தோ⁴ ப⁴வதோபதி³ஷ்டா ।
அஸ்த்யப்ரமாதா³ய த⁴நாதி⁴கைர்ஹி

கர்தவ்யதா கார்யவஶேந லோகே ॥ 7॥
ஸூர்யப்ரபா⁴க்²யபேடீமத்⁴யேந்த்³ரமணிப்ரபா⁴ஸுபரிபாடீ ।
ரங்கே³ந்து³த்³ரு’ஷ்டிதா⁴டீ லஸதி ஸ்மரதாபபாத்ரிதவதூ⁴டீ ॥ 8॥

ஶ்ரீரங்க³நாத²ஸ்துதிமாலா

பா⁴ஸ்வந்மண்ட³லஶோபி⁴தே நரவரை:ஸம்மாநிதே ஸத்கரை:
ஆஜ்ஞாபாலநதத்பராகி²லஜநே ஹஸ்த்யஶ்வஸேநாத⁴நே ।

ஸிம்ஹாங்காஸநஶோப⁴மாநவபுஷி ப்ரோத்³வேஜிதஸ்வத்³விஷி
ஶ்ரீரங்கா³ம்பு³தி⁴மேக²லாபரிவ்ரு’டே⁴ வந்தீ³பு³பூ⁴ஷாமஹே ॥ 9॥

காருண்யமஞ்ஜுளத³ரஸ்மிதகாந்திபூரா
ஶக்ரோபலாஸிதஶரீரஸுகாந்திதா⁴ரா ।

ஆநந்த³நீம் குவலயஸ்ய சிரம் க³தவ
ஸூர்யப்ரபா⁴பி ப⁴வதாஸ்தி ஶஶிப்ரபே⁴வ ॥ 10॥

ஆராதி⁴தோ த்³யுமணிநாஸி புரா ததா³நீம்
த³த்தா கத²ம் நு ப⁴வதே பரமா ப்ரபா⁴ ஸ்வா ।

தேநார்யமேவ பு⁴வநே ப்ரதி²தேந பா⁴வ்யம்
ப்ராப்தேந விஷ்ணுபத³மப்யருணேந பூர்வம் ॥ 11॥

யா விநதாநந்த³நதா தார்க்ஷ்யஸ்ய ஹி ரங்க³து⁴ர்ய விக்²யாதா ।
தாம் ஹம்ஸாய ச தி³ஶதா ப்ரதி²தா ப⁴வதா க்ரு’பாகரதா ॥ 12॥
தாவகமராலபத்ரம் மநஸாமீஶாத்³ய ம்ரு’க்³யதே சித்ரம் ।
தவ ச பதா³ப்³ஜம் ஸத்ரம் வஹதீத³ம் கிம் ந சித்ரபத³மித்ரம் ॥ 13॥
ஸத்ஸ்வேவ பத்ரிநிவஹேஷு சகோரசக்ர-
க்ரௌஞ்சாதி³மேஷு ஜவநேஷு ச ரங்க³து⁴ர்ய ।

ஸத்ஸங்க³மாப குத ஏஷ ஸ ராஜஹம்ஸ:

ஜ்ஞாதம் நிதா³நமிஹ தந்முக²ராக³ ஏவ ॥ 14॥
ஹம்ஸம் க³தம் ப⁴வந்தம் ப⁴ஜந்தி லோகாஶ்ச ரங்க³ஶிஶிரகர ।
யே தேऽஹம்ஸங்க³ததாம் ப⁴ஜந்தி யுக்தம் யதா²க்ரதுந்யாயாத் ॥ 15॥
ஶ்ரீரங்க³நரபதே தவ ஸங்கா³த்ஸிம்ஹ:ஸ்வரூபதாஶாலீ ।
ஸத்³விபத³மநாயாஸம் ஹிநஸ்தி வநதே³ஶஶயநமாதநுதே ॥ 16॥
ஶ்ரீரங்க³சந்த்³ர ப⁴வதா³ஸநஸங்க³தோऽயம்

பஞ்சாநநஸ்து சதுராநநமத்யஶேத ।
யத்ஸம்ஜ்ஞயா ப⁴வதி யுக்தமித³ம் பரம் து

ஷட்பஞ்சவக்த்ரஸஹிதாவபி சேதி சித்ரம் ॥ 17॥
இபே⁴ந வ்ரு’த்திம் சரதோऽஸ்ய ரங்கி³ந்

தவாஸ்தி ஸங்கா³த³நிபா⁴ஸ்யவ்ரு’த்தி: ।
வநே க்ரு’தாஸக்திரயம் ம்ரு’கே³ந்த்³ரோऽ-
வநே க்ரு’தாஸக்திரித³ம் ச சித்ரம் ॥ 18॥

ஸ்வாமிந் ஸுவர்ணஶுப⁴கேஸரிவாஹநஶ்ரீ-

ரங்கே³ஶிதுஸ்தவ ச குத்ர ஸுவர்ணலப்³தி: ⁴ ।
ஜ்ஞாதம் தி³ஶந்தி கவயோ ப⁴வதே ஸுவர்ண-

ஜாதம் ஹி நாம து ததா² த⁴நரக்ஷணாய ॥ 19॥
கமலஸத³நாங்க³பாலீகுங்குமயுததாவகாங்க³ஸ்ரு’ததூ⁴லீ ।
இப⁴ஹிம்ஸநகரவாலீ விலஸதி ரங்க³க்ஷமாபதே வ்யாலீ ॥ 20॥
ஹஸ்தீஷ்டதா³நதத்பர தத்³தா³ரணஸாத³ராமமும் பு⁴வநே ।
ஆலோச்ய ம்ரு’க³விஶேஷம் ரங்கி³ந் கிம் ஶிக்ஷயந்நத: ⁴ குருஷே ॥ 21॥
வ்யாலீப்ரியோऽஸி ப⁴க³வந் பு⁴ஜகே³ந்த்³ரதல்ப

தஸ்மாத³மும் வரஹிதாம் ஸுவிலக்ஷ்ய யாலீம் ।
வாஹாதி⁴காரமதி³ஶ: ப்ரப³லம் ஜநேப்⁴யோ

க்³ரு’ஹ்ணாஸி ஸோऽஞ்ஜலிவதூ: ⁴ ஸுவிசார்யமேதத் ॥ 22॥
யாலீவாஹநஶோபி⁴நி காலீக்ரு’ததே³வவைரிமுக²ஶஶிநி ।
ரங்க³க்ஷமாமகோ⁴நி ஸ்துதிக்ரியாகர்த்ரு’தாம் பு³பூ⁴பாநி (பு³பூ⁴பாணி)॥ 23॥
ஶேஷஸ்தி²திம் பூ⁴ஷயதாபி ஸம்ய-
க³ஶேஷவ்ரு’த்திர்ப⁴வதோபக்லப்தா ।

ந சித்ரமேதத்த்ரிஜக³த்³விரூட⁴-
ஸ்வபா⁴வஶீலாக்ரு’திரூபபா⁴ஜா ॥ 24॥

ரங்கே³ஶிதா த்வம் ஸ பு⁴ஜங்க³வர்ய:
ஸம்ப³ந்தி⁴தாஸ்தே ஹ்யுப⁴யோ:ஸமாநா ।

ப²ணாம் ஸுகாந்தாம் ப⁴வத³த³ங்க³ஜாத-
வராய யத்ப்ராதி³ஶதே³ஷ முக்²யாம் ॥ 25॥

உத்ஸங்க³பா⁴ஜா ப⁴வதாத்³ய ராஜ-

த்யத்யத்³பு⁴தம் குண்ட³லிராஜவர்ய: ।
அமூல்யஶக்ரோபலத³ர்ஶநீயா

ரங்க³ப்ரபோ⁴ ஸ்பா²டிகபேடிகேவ ॥ 26॥

சக்ரித்வகுண்ட³லித்வே கூ³ட⁴பத³த்வம் பி³லேஶயத்வம் ச ।
பர்யாயதோऽஸ்ய யத்³வச்சே²ஷஸ்ய ததா² தவேத்யுபௌ⁴ மிலிதௌ ॥ 27॥
ஆஶ்ரிதஸுவர்ணக³ருட³ம் ஶ்ரிதஜநகல்யாணஸம்பதா³ம் நீட³ம் ।
க்ரு’தரிக்தபா⁴வபீட³ம் ப⁴ஜ ரங்க³பதிம் ஶ்ருதித்ரயீசூட³ம் 28॥
ஆருட⁴பக்ஷிராஜே ஸேவாக³தநிகி²லநிர்ஜரஸமாஜே ।
ஹ்ரு’த³ய வஸ ரங்க³ராஜே ஸுந்த³ரதரரூபவிஜிதசேதோஜே ॥ 29॥
அதி⁴க³தஸுபர்ணவ்ரு’த்தோ ரங்க³பதிஶ்சாபி கநகதா⁴ராணாம் ।
தா³தா ப⁴வஸி ஸதா³ த்வம் ரத்நாகரகந்யகாஶ்ரயேண கிமு ॥ 30॥
முஷ்ணாஸி சேதாம்ஸி ந சித்ரமேதத்

கிஶோரபா⁴வே த³தி⁴ஹாரிவ்ரு’த்தி: ।
புஷ்ணாஸி ரங்கா³தி⁴ப வீநஶோபா⁴ம்

நவீநஶோபா⁴க்ரு’த³ஸீதி சித்ரம் ॥ 31॥
ஏதத்ஸஹாயபூ⁴ம்நா த⁴ரணீஜாதாப்திரிஹ ப³பூ⁴வ புரா ।
குஶலவஸுவ்ரு’த்³தி⁴ஹேதுஸ்த்விதி ஹி ஸுவர்ணீகரோஷி கபிமேநம் ॥ 32॥
தவ பரிசயத: கபிரபி பீதாம்ப³ரத⁴ரணமாதநுதே ।
நர இவ ததா²பி ஶாகா²பரிசயதோ நைவ நிவவ்ரு’தே யுக்தம் ॥ 33॥
அருணமுக²ஹநுமத³ம்ஸப்ரதஷ்டி²ர்த த்வாம் ஸ்மராமி ஸம்லக்ஷ்ய ।
இந்தி³ந்தி³ரஸ்ய ரங்கி³ந்நஶோகஸுமகு³ச்ச²வ்ரு’ந்தலக்³நஸ்ய ॥ 34॥
நிஶிசரலோகக்ரு’தாந்தம் நிஜாம்ஸபா⁴க³ப்ரகாஶிதாநந்தம் ।
ப⁴க்தாவலிஷு மஹாந்தம் விஷயீகுரு லோசநே ஹநூமந்தம் ॥ 35॥
கல்பதருமூலஶாலிநமாகலயந் கல்பதே ப⁴வாடவ்யா: ।
ஸஞ்சரணாய ந சைநம் பஞ்சஶராபி⁴க்²யசோரது³ர்கா³யா:॥ 36॥
ரங்கி³ந் பரிக்³ரஹவஶாத்தவ கல்பவ்ரு’க்ஷோ

தா³த்ரு’ப்ரஸித்³தி⁴மக³மத் ஸதி சாந்யவ்ரு’க்ஷே ।
ஸ்யாலம் தமேநமபரம் ச விசார்ய வ்ரு’க்ஷ-

மஸ்யாலமஸ்ய விஷயே ஸத³நுக்³ரஹேண ॥ 37॥
ஸ்யாலத்வமேவ கலயந்நக்ரு’தா² வதா³ந்ய-
மேநம் ஸ சேந்மது⁴பஸங்க³திபா⁴க் ஸுராணாம் ।

பாதா ப⁴வத்யஹஹ ரங்க³பதே ஸுரத்³ரு: ।
யத்ஸம்விசார்ய கரணீயமதஸ்த்ரிலோகே ॥ 38॥

பூ⁴மௌ வதா³ந்யவிப⁴வம் கிமயம் ப்ரகாஶம்
கர்தும் பு⁴வம் ஸுரதருர்ஹி பரிஷ்கரோதி ।

ஸத்யுஜ்ஜ்வலே ஸகலகல்பககல்பகத்³ரௌ
த்வய்யேநமாஶ்ரயது கோ ஜட³பா⁴வபா⁴ஜம் ॥ 39॥

சந்த்³ரப்ரபா⁴பி ப்ரத²தே ப்ரபா⁴தே
ஸங்கே³ऽபி பா⁴ஸ்வத்த்வது³ருப்ரபா⁴யா: ।

ரங்க³ப்ரபோ⁴ யுக்தமித³ம் விபா⁴தி
ப⁴வத்பதா³ப்தாவவிரோதி⁴பா⁴வ:॥ 40॥

நாமாயோக:³க்ஷீணதா நைவ பி³ம்பே³
ஸத்யேவம் கிம் பா⁴ஸ்வதாப்நோத்வதா²த்³ய ।

ரங்கி³ந் ஸங்க³ம் சந்த்³ரமா:ஸ்யாத³தை²வ-

மாயோக³ம் தே வீக்ஷ்ய ஸக்தஸ்த்வபூர்வம் ॥ 41॥
துப்⁴யம் ஸ்வபி³ம்பா³த³ம்ரு’தம் ஸுதா⁴ம்ஶூ

ரங்கி³ந் ஸமுத்³த்⁴ரு’த்ய க்³ரு’ஹாக³தாய ।
துப்⁴யம் த³தௌ³ ரந்த்⁴ரமதோऽஸ்ய ஜாதம்

மத்⁴யேऽம்ஶுகம் த்வம் ச த³தா³ஸி தஸ்மை ॥ 42॥
ஸ்தா²நம் த³தா³வக்ஷிணி யஸ்ய நித்யம்

தஸ்மை க்ஷம:ஸக்ஷணதா³தி⁴நாத:² ।
த³த்தே ப்ரபா⁴முத்ஸவவாஸரே ஸ்வா

மாதா³நதா³நோசிதமேவ பாத்ரம் ॥ 43॥
கரிவரமிஹ பூர்வம் க்³ராஹப³ந்தா⁴த³ரக்ஷ-

ஸ்தத³தி⁴க³தக³ரிம்ணா த³ந்திவாஹஸ்ப்ரு’ஹாபூ⁴த் ।
தவ பததி³நவாஹ க்³ராஹநிர்ப³ந்த⁴தோ மாம்

மத³ஜுஷமிஹ மோக்தும் க:ஸமர்த²ஸ்த்வத³ந்ய:॥ 44॥
ஸத்³கோ³த்ரபே⁴த³பரதா³ரரதம் ஸுரேந்த்³ரம்

த்யக்த்வாக³மத் கத²மஸௌ ஸுரத³ந்திராஜ: ।
கோ³த்ரோத்³த்⁴ரு’தௌ ப்ரதி²தத⁴ர்மஜதா³ரமாந-
தா³நே ரதம் பு⁴வி ஸமீக்ஷ்ய ப⁴வந்தமேவ ॥ 45॥

ஸுரத³ந்த்யபி ப³ர்ஹிர்முக²பா⁴வம் ப⁴ஜதே விபோ⁴ தவ து ।
த³ந்தீந்த்³ரோ ப³த ரங்க³பதேऽஶ்நாத்யகா⁴நி ஸர்வேஷாம் ॥ 46॥
ஸுரத³ந்திநமாஸாத்³ய ச சலஸ்தி²திம் கலயதே விபோ⁴ ஸுக்ரு’தி (ஸுக்ரு’தீ) ।
ஸுக்ரு’தம் நிநாஶ்ய ப⁴ஜதேऽசலஸ்தி²திம் த்வாம் க³ஜஸ்த²மாலோக்ய ॥ 17॥
ஹாரித்³ரசூர்ணஸுவிலேபநலோப⁴நீயாம்

மூர்திம் கத²ம் கலயஸே ப³த ரங்க³ப³ந்தோ⁴ ।
ஆபீ⁴ரவாமநயநா இவ வஶ்சநீயா

நைதாஸ்து சோலவநிதா:குடிலஸ்வபா⁴வா:॥ 48॥
நீலாம்பு³த³ப்ரகரகாந்திஸுஹ்ரு’ச்ச²ரீர

ரம்யத்³யுதே கத²ய கிம் ப⁴விதும் ஸுரக்த: ।
ஹாரித்³ரசூர்ணஸுவிலேபநமாதநோஷி

கோ வேத³ ரங்க³சரிதம் ந ஜக³த்ப்ரஸித்³த⁴ம் ॥ 49॥
சஞ்சத்பயோத⁴ரருசிம் ஸுஹரித்³ரயாக்தம்

பீதாம்ப³ரம் ப்⁴ரமது வீக்ஷ்ய ச தே³ஹமத்³ய ।
பத்³மாம் தத:ஸவித⁴கா³ம் ஸ்வவஶம் நயாமோ

ரங்கி³ந் மந: கிமிதி ஸாபி ச ரங்க³நிஷ்டா²॥ 50॥
ஹாரித்³ரசூர்ணஸங்கா³து³ஜ்ஜ்வலவபுஷஸ்தவ ஶ்ரியோ ரங்கி³ந் ।
தி⁴க்குர்வந்தி ஹி ஶோபா⁴ம் தா⁴துவிசித்ரிதவிதூ⁴பலக்³ராவ்ண:॥ 51॥
பரஸ்பரம் த³ர்பணத³ர்ஶநீயே க³ண்ட³ஸ்த²லே தே ஜயத: ஶ்ரியஶ்ச ।
ஸத்யோஸ்தயோர்த³ர்பணதா⁴ரணம் கிம் ரங்கே³ஶ த்³ரஷ்டும் நு ஸமம் நிஜாங்க³ம் ॥
52॥
முகுரஸத³நமத்⁴யஸ்தா²ஸ்நு கிம் நீலரத்நம் ।
ஸிதருசிஶுப⁴ரோசி ஶ்யாமலம் கிம் நு நூத்நம் ।

இதி விவித⁴பத³வ்யா வர்ணிதம் நி:ஸபத்நம்
ப⁴வது ஸகலலலோகஶ்ரேயஸே ரங்க³ரத்நம் ॥ 53॥

முகுரஸத³நமத்⁴யே ப்ரஸ்பு²ரத்³தீ³ப்ரரூபம்
தி³ஶி தி³ஶி ச ப⁴வந்தம் வீக்ஷ்ய பத்³மா த்³விரூபா ।

நயநஹ்ரு’த³யசோரம் மாயயா தா⁴வநோத்கம்

ப³ஹுலகலிதரூபம் த்வாம் ருணத்³தீ⁴தி ஶங்கே ॥ 54॥
ப்ரதிப²லஸி முகுரதே³ஶே ஜடே³ऽபி ஹ்ரு’த³யே ந மே கத²ம் ஸ்பு²ரஸி ।
விமலய பத³ரஜஸா தத்ஸமலம் சேத்³ரங்க³பூ⁴மிபதே ॥ 55॥
ஸ்வாமிந் யோஷாத்³வயமபி ரங்க³க்ஷ்மாபால யுக்தமேவ தவ ।
ஏகப்ரக்ரு’திகதாபி ச தயோர்முதே³ தே ப⁴வத்யதி⁴கம் ॥ 56॥
பார்ஶ்வத்³வயேऽபி லக்ஷ்மீபூ⁴ம்யோர்மத்⁴யஸ்த²தாம் ப்ரபந்நேந ।
ரங்கி³ந் ப⁴வதா பா⁴ர்யாத்³வயாநுஸ்ரு’திரத்ர ஶிக்ஷ்யதே நுணாம் ॥ 57॥
ஸேநேஶப்ரமுகே²ஷு விஶ்வஜநிஷு த்வச்சா²ஸநப்ரேப்ஸுஷு

ஸ்வாமிந் ஸத்ஸு கத²ம் நு தா⁴ந்யக³ணநாம் த்வம் த்³ரஷ்டுமுத்³யுஞ்ஜஸே ।
கார்பண்யாத் ஸ ப⁴வாந்ந விஶ்வஸிதி கிம் கார்பண்யமாத்ரைர்நரை-
ஸ்துப்⁴யம் வேத்³யத ஏவ தத்பரிசயாஜ்ஜாதம் ஸ்தி²ரம் கிம் த்வயி ॥ 58॥

ஸ்வயமேவ தா⁴ந்யக³ணநாம் பஶ்யதி ஸதி ப⁴வதி ஸத்ஸு மித்ரேஷு ।
மித்ரம் ஹேம்நோऽர்தே²ऽலம் தா⁴ந்யாதே²ஸ்வயமிதி ஸ்பு²டா நீதி:॥ 59॥
கத²ம் நிஶீதே²ऽஸ்த்வபி⁴ஷேககாலஸ்தவ ஶ்ரியஶ்சாபி ச ரங்க³ப³ந்தோ⁴ ।
காலவ்யவஸ்தா² ப⁴வதா க்ரு’தைவ யத்³வா ஸ காலோ யுவயோ: ப்ரபு⁴ர்ந ॥ 60॥
க³ர்பீ⁴க்ரு’தாநி பு⁴வநாநி ப³ஹூந்நதே ஶ்ரீ-

ரங்க³க்ஷமாத³யித ஸந்தி ததா²பி சாத்³ய ।
யந்மஜ்ஜநம் தவ ச வக்ஷஸி ஸம்ஸ்பு²ரந்த்யா

லக்ஷ்ம்யாஶ்ச ஸாது⁴ பு⁴வநைரிதி சித்ரமேதத் ॥ 61॥
ஸுவிமலபவித்ரவபுஷோர்ப⁴வதோ:ஶ்ரீரங்க³நாயகௌ ஸ்நாநம் ।
ஸம்பஶ்யதாம் நராணாமலமஶுசிம் வ்யபோஹதி விசித்ரம் ॥ 62॥
ஶிபி³காந்த:ஸ்பூ²ர்திரியம் யுக்தம் புருஷார்த²தா³நநிரதஸ்ய ।
ரங்கே³ந்தௌ³ஸ்பு²ரதி தி³நே ரூபம் ஹ்யகலங்கமஸிதமிதி சித்ரம் ॥ 63॥
ஸங்கேதமைஶ்வரம் யந்ந ஸத³ர்த²ம் நைவ தத்³விபா⁴தி மம ।
சதுரந்தத்வம் ப⁴ஜதே வாஹநமித³மத்³ய யேந ரங்க³பதே ॥ 64॥
தா³நம் ஶோப⁴நகரதா ஸ்வவஶாக³தஹார்த³வ்ரு’தியுக்தம் ।
ஸத்³யூத²பதே தவ ப³த ஶிபி³காரோஹோ ரஜஸ்கதாப்யந்தே ॥ 65॥
ஸ்வாமிந் ஜக³த்³கு³ருரஸி ப்ரத²தே ச பா⁴ர-

வாஹோ வஹந்தி ப³த பஞ்சஜநாஸ்த ஏதே ।
ஆலோசயம்ஸ்தவ ஸுவைப⁴வமத்³பு⁴தஸ்ய

வாஸம் தி³ஶேந்ந ஹ்ரு’த³யே பு⁴வி ரங்க³பூ⁴ப ॥ 66॥
கோ⁴டோத்³யத்க²ரகூடகா³ட⁴க⁴டநாஸஞ்ஜாதபூ⁴யோரஜ:-

பாலீபே²நரஸார்தி³தா ஸமலக³ந்மேரோஸ்தவோர்த்⁴வஸ்த²லே ।
ரங்கி³ந் தே³வபத³ம் ததோ விரசிதம் தஸ்யாம் த⁴ரித்ர்யாம் ந சேத்

இத்த²ம் ராஜஸமாதி⁴காரிகபத³ம் விஜ்ஞை:குத: கத்²யதே ॥ 6॥
சஞ்சத்³ப⁴வத்³தோ⁴டகு²ராபி⁴கா⁴தமாஶங்க்ய ஸூர்யோऽக³மத³ஸ்தஶைலம் ।
சந்த்³ரேऽஸ்தி லக்³நம் ததி³த³ம் ஹி சிஹ்நம் ரவேஸ்ததா³ரப்⁴ய ததை²வ வ்ரு’த்தி:॥
68॥
ரங்கி³ந் ப⁴வத்³தோ⁴டஶிகா²நிப³த்³த⁴-
பூ⁴ஷாவிஶேஷோல்லஸிதோர்த்⁴வஸீம்ந: ।

சஞ்சஸ்த்வராபஸ்ரு’திஸாஹசர்யம்
ஸச்சாமரௌ பார்ஶ்வயுகே³ த³தா⁴தே ॥ 69॥

மத்³வ்ரு’த்தியோக்³யோऽர்ஹதி ஜிஹ்மக³த்வ-

மித்த²ம் தத³த்⁴யாபயஸீவ ஸப்திம் ।
ஆஸ்தாமித³ம் தார்க்ஷ்யமதோ²ऽம்ரு’தஸ்ய

தா³தா த்வயம் தத்³விஷதோ³ ந ஹி ஸ்யாத் ॥ 70॥
மோசேக்ஷுமது⁴ரவ்ரு’த்தௌ பத்ரிப்ரவரோஜ்ஜ்வலே ரதே² வ்ரு’த்தி: ।
ஸத்³ரூபஶோபி⁴தேऽஸ்மிந்நுத்³யாநே ரங்க³பூ⁴ப யுக்தமித³ம் ॥ 71॥
க்ரு’தப்ரதிக்ரு’தம் பு⁴வி ப்ரதி²தமேவ ரங்க³ப்ரபோ⁴

யத³த்ர மநுஜா ப⁴வத்ஸமுபக்ரு’ஷ்டசித்தாஸ்ததா³ ।
ப⁴வத்³ரத²ஸுகர்ஷணாதி³ஹ க்ரு’தஜ்ஞதாம் தந்வதே

க்ஷமம் க²லு யதஸ்துதைர்ஜயதி நித்யஸக்²யம் தவ ॥ 72॥
அதி⁴க³தரத²ம் ப⁴வந்தம் பஶ்யந்தோ பு⁴வி மநோரத²ம் ப்ராப்ய ।
மோத³ந்தே ரங்க³பதே தா³தா த்வம் க²லு மந:பூர்வம் ॥ 73॥
ஆலோக்ய ரத²நிவிஷ்டம் நித்யஸுதுஷ்டம் ஜக³ல்லயே ஶிஷ்டம் ।
ந ப⁴ஜதி கதா³பி கஷ்டம் ரங்கி³ணமிஷ்டம் ஜநோ த்³ரு’ஶா ஸ்பஷ்டம் ॥ 74॥
ஆரோஹதி ஸ்யந்த³நமம்பு³ஜாக்ஷே ரோஹந்தி சக்ஷூம்ஷி தமாஶ்ரிதாநாம் ।

தஸ்மிந்ந சக்ஷுர்விஷயே மநாம்ஸி தத்ஸ்தா²நமேஷாம் து ஸமாக்ரமந்தி ॥ 75॥
ஶ்ரீரங்க³நாத² நவமோத்ஸவவாஸரேஷு

யே தீர்த²வாரிணி நிமஜ்ஜநமாசரந்தி ।
தே பா³ஹ்யமாந்தரதமம் ச ரஜோ வ்யபோஹ்ய

ஜந்மாந்தரேऽபி ஶுசிதாமுபயாந்தி ஹுந்த ॥ 76॥
ஶ்ரீரங்க³ராஜ கிமித³ம் விபரீதமாஸ்தே

யஸ்தீர்த²வாரிஷு விகா³ஹநமாதநோதி ।
பும்ஸோऽபி தஸ்ய ரஜஸா விக³மோऽபி ஸத்த்வ

ப்ராது³ர்ப⁴வஶ்ச ஶுசிபூ⁴தஶரீரதா ச ॥ 77॥
பரிணீதாமபி பத்³மாம் வர்ஷே வர்ஷே கிம் து பரிணயஸி ।
ப்ரணயவஶா க²லு நவா நவா ஸா விபா⁴தி ரங்க³விபோ⁴ ॥ 78॥
ஜிதேந்த்³ரியோऽஸ்மீதி ப³பா⁴ண பூர்வம்

ரங்க³க்ஷமாபாலக யாத³வத்வே ।
ருசிர்விவாஹே கத²மாவிராஸீ-

ஜ்ஜ்ஞாதம் பதத்ரீஶ்வரவாஹநோऽஸி ॥ 79॥
ப்ராப்தாப்³ஜோத³ரரம்யகாந்தி ப⁴வதோ ரங்கே³ஶ த்³ரு’ஷ்ட்யோர்யுக³ம்

குஞ்சத்³வக்த்ரஸரோஜவாஸரஸிகாபாதா³ப்³ஜயோ:ஸம்ஸ்பு²ரத் ।
பஶ்யத்³பி:⁴ ப்ரணயாபராத⁴குபிதாம் பத்³மாம் பதா³ம்போ⁴ஜயோ:
பாணிப்⁴யாமக்³ரு’ஹீஸ்த்வமித்யநுகலம் லோகை:ஸமாலோக்யஸே ॥ 80॥

பரிணயவிதௌ⁴ ந ப⁴வதோ ரங்க³பதே மாதுலாஹேர்வாஹ: ।
ந ஹி ஹீநதா தத:ஸ்யாத³ஹீநவ்ரு’த்த்யோ:ஸதா³ யுவயோ:॥ 81॥
டோ³லாதி⁴ரோஹஸ்தவ ரங்க³து⁴ர்ய-
ப்ரபோ⁴ விவாஹே ப⁴வதீதி சித்ரம் ।

பிதா புராணோऽஸி ப⁴வாந் ரமாபி
ப்ரஸூர்ஜநாநாமிதி விஶ்ருதா யத் ॥ 82॥

பரிணயநவிதௌ⁴ தே ரங்க³ப³ந்தோ⁴ ரமாயா:
கரதலக்ரு’தமல்லீஸூநகு³ச்சா²த் பதத்³பி: ⁴ ।

அருணமணித⁴ரித்ர்யாம் புஷ்பவ்ரு’ந்தை³ர்விஶீர்ணை:

க்ரு’த இவ ஹி ஹுதாஶே லாஜஹோமப்ரகார:॥ 83॥

கஸ்த்வம் ரங்க³பதி: ப்ரத³ர்ஶய ஶுப⁴ம் வேஷ நு கிம் தீ³யதே
கிம் தேऽபீ⁴ஷ்டதமம் த³தா³ஸி யதி³ தத் தத்³வாஞ்சி²தம் கத்²யதே ।

அத்³யைவாபி⁴க்³ரு’ஹாண தே பரிணயே வாஞ்சே²தி மாம் லோப⁴யந்
அந்யோந்யாலபநேந ஸோऽயமது⁴நா க்³ரு’ஹ்ணாதி தஸ்யா: கரம் ॥ 84॥

கரக்³ரஹவிதௌ⁴ ஶ்ரியோ மணிமயாவநௌ பி³ம்பி³தம்
ஜிக்⁴ரு’க்ஷதி கரம் ததா³ ப⁴வதி ரங்க³ப்ரு’த்²வீபதே ।

கரக்³ரஹஸமர்த²தா ப³த ந்ரு’பேத்யநாகர்ணயந்
ஸகீ²கி³ரமிவ ப்ரபோ⁴ லிக²ஸி லஜ்ஜயா பூ⁴தலே ॥ 85॥

உத்³வாஹ்ய பத்³மாம் த⁴ரணீஞ்ச தாப்⁴யாம் பத்³மாலயாத்³ரங்க³பதேऽர்த⁴வீத்²யா ।
த்வாம் ஸம்ப்ரயாந்தம் ஸத³நம் நிரீக்ஷ்ய நோ யாந்தி யாம்யம் ஸத³நம் புமாம்ஸ: ॥
86॥
ராஜ்யௌ ந த்³ரு’ஶ்யே ஸகலைரிதி த்வம்

ப்ராவ்ரு’த்ய வஸ்த்ரை: ஶிபி³காம் ப்ரயாஸி ।
யுக்தம் ஹி ராஜ்ஞஸ்தவ தத்பரம் து³

நாந்யே புமாம்ஸோऽத்ர தநூப⁴வேப்⁴ய:॥ 87॥
பத்³மாவநிப்⁴யாம் ருசிரத்³விபார்ஶ்வே

ஶ்ரீரங்க³தா⁴த்ரீபதிஸார்வபௌ⁴ம: ।
சாம்பேயகு³ச்சா²வலிமத்⁴யகா³லி-

ரீதிம் ஹ்யபூர்வாம் ப்ரகடீகரோதி ॥ 88॥
பார்ஶ்வத்³வயக³தமஹிலம் பரமபுமாம்ஸம் பயோஜபத³ம்ரு’து³லம் ।
பரதரசஞ்சத்கு²ரலம் பஶ்ய விலோசநபயோஜருசிதரலம் ॥ 89॥
வ்யாலம்பி³குஸுமமாலம் ஜக³த³வநாஸக்தஸகலஶுப⁴லீலம் ।
உஜ்ஜ்வலவாஸவநீலம் ஹ்ரு’த³யே குரு ஜந தமேநமயமூலம் ॥ 90॥
ஜாக³ரணகிஞ்சித³ருணப்ரபா⁴க்ஷிநீலோத்பலப்ரபா⁴பூரை: ।
ஶ்ரிதஜநதாம்பூ³லபா⁴ரம் ரங்க³பதே த்வம் த³தா³ஸீவ ॥ 91॥
பரிணயகாலே ராஜ்ஞாம் முச்யந்தே நிக³லப³த்³த⁴ஜநவ்ரு’ந்தா:³ ।
ப⁴வதா கிம் ரங்க³பதே ப³த்⁴யந்தே ப்ரேமபாஶத:ஸர்வே ॥ 92॥
ரக்ஷா ஶ்ருதா யதா² வா ப⁴வதோ ந ததா² கிமாஶ்ரிதாநாம் ச ।
ஸ்வவஶா நிராஶ்ரயாஶ்சேதி³தி கிம் ரங்கி³ந் ஶ்ரிதாக⁴மபி⁴ஹந்ஸி ॥ 93॥

பூர்வம் யாத³வதாயாமுக்தம் கோ³பைரவாத்³யகோ⁴ஷமிதி ।
தத்பரிசயவஶத: கிம் ஹ்யவாத்³யகோ⁴ஷம் விராஜஸே ரங்கி³ந ॥ 94॥
ஸ்கந்த⁴ஸ்ய ருசிக்ரு’தே³தத்³வாஹநமிதி லோப⁴யந்மநுஜாந் ।
ஸம்வாஹ்ய தைஶ்ச ரங்கி³ந் த⁴த்ஸே தேஷாம் ப⁴ரந்யாஸம் ॥ 95॥
தோலுக்கிநியாநிதி ஹி ப்ரஸித்³தி⁴ரேதஸ்ய வாஹநஸ்ய பு⁴வி ।
ரங்க³பதே லோசநயோரப்யேதத்³ரோசதே நிதராம் ॥ 96॥
நிக³மஶிக²ரோக்தமது⁴நா ப்ரகடீகுர்வந் விராஜஸே ஶப்³த:³ (ஶப்³த³ம்) ।
த³ஶமாமுத்ஸவராத்ரிம் நவமாந்தேநாதநோஷி ரங்க³பதே ॥ 97॥
புஷ்பஶிபி³காந்தரங்கே³ து³ஷ்பரிஹரபாபப⁴ஞ்ஜநோத்துங்கே³ ।
தநுகாந்திஜிதாநங்கே³ தி⁴நு ஸங்க³ம் சித்த ரங்கி³ணி ஶுபா⁴ங்கே³॥ 98॥
வஹந்த ஏதே ஜட³ஸாலப⁴ஞ்ஜிகாக்ரு’தீந்நராந் வீக்ஷ்ய ச ராக⁴வத்வே ।
ஶிலாவதூ⁴க்ரு’த்கபடத்வதா⁴ரிணீம் ஸஞ்சிந்த்ய ரங்கி³ந் ஸ்வவஶேऽத்³ய ஸந்தி ॥
99॥
ஶிபி³காத³ண்ட³க்ரு’தாம்ஸப்ரதிமா ரங்கி³ந் விபீ⁴ஷயந்தீவ ।
வஹதோ ப⁴க³வத்³த்³ரு’ஷ்டா வயமபி ஶக்நுமோऽத்ரேதி ॥ 100॥
குஸுமசதுரந்தயாநே ஶோபி⁴நி யத்³வத் குபே³ரஸுவிமாநே ।
ஸஜலாபயோதா³யமாநே ரமஸ்வ ரங்கி³ணி மநோ ரமேஶாநே ॥ 101॥
புஷ்யோத்ஸவோ யதா²மத்யமுஷ்ய ரங்க³ப்ரபோ⁴ரவர்ணிதராம் ।
கௌண்டி³ந்யவம்ஶமுக்தாமணிநா ஶ்ரீவிஜயராக⁴வாக்²யேந ॥ 102॥
கவிகௌ³ரவேண நாஸ்மிந் ரமதாம் கவிபரிஷத³த்யுதா³ரவசா: ।
கஸ்ய கவேரஸ்ய விபோ⁴ருபரி நிப³த்³த⁴ம் ஸ்வதே³த ந ஜக³த்ஸு ॥ 103॥
ரோக³நிவாரணகாமை:ஸஹ்யந்தே ஹ்யௌஷதே⁴ஷு கடுகத்வம் ।
ப⁴வதூ³ரீகரணபரை:ஸாதா⁴ரணதாபி சாத்ர ஸோட⁴வ்யா ॥ 104॥
ருசிரார்தே²ஷு ந க³ச்ச²ம்ஸ்தேஷாம் தோ³ஷைகத்³ரு’ஷ்டிரிஹ கோऽபி ।
நிம்ப³த³லருசிரபா⁴வாமௌஷ்ட்ரீம் ரீதிம் ஸமேது கா ஹாநி:॥ 105॥
அவஶேந க்³ரு’ஹ்ணந்நாமாப்யஜாமிலோ முக்திமேதி கில விதி³தம் ।
ஜ்ஞாத்வா ஜநிதா கவிதா ப்ரஸவிஷ்யதி ப⁴க்திமத்³பு⁴தாமஸ்மிந் ॥ 106॥
ரங்க³விபு⁴ஸ்துதிமாலாம் ஸ்வீகுருதாம் ஸ ஸ்வயம் ஸுகாருண்யாத் ।

நிரவதி⁴த³யாபயோதி: ⁴ ஶ்ரீரங்க³நிவாஸஸாத³ரோ பூ⁴மா ॥ 107॥
ஸத்³கு³ணகு³ம்ப⁴நமது⁴ராம் க்³ராஹ்யாம் ஸர்வைர்விஶிஷ்ய விஷயது⁴ராம் ।
ஸ்துதிமாலாமம்லாநாம் ஸ்வீகுரு ரங்க³க்ஷமாவிபோ⁴ ஸ்வாமிந் ॥ 108॥
॥ இதி ஶ்ரீரங்க³நாத²ஸ்துதிமாலா ஸம்பூர்ணா ॥

